
E quen mellor que os propios alumn@s para que nos conten as súas impresións? 
 
“A min o que máis me gustou da excursión foi ir ao Concello porque estivemos con Marta, 
a alcaldesa, e Mariano, o policía local. Outro sitio que me gustou foi ir ao Museo do Viño 
porque nunca entrei e estaba moi chulo. Incluso nos deixaron uns minutiños para tocar o 
que quixeramos”. Xiana (3º). 
 
Julían (3º)  pola súa parte di: 
“A excursión a Salvaterra de Miño molou moito porque fomos ao Museo do Viño. Tamén 
me gustou moito a visita ao concello: había luces de Nadal, vimos unha maqueta do concello 
e Mariano ensinounos  a pistola. A visita a correos tamén estivo ben e déronnos un marca 
páxinas e un libriño de pasatempos que logrei facer en 2 días”. 
 
O propio Julián mesmo se animou en debuxar a enorme pantalla que había no Museo do 
Viño en forma de barril. 
 
 
 
 
 
 
 
 
 
 
 
E para finalizar, aquí vos deixamos unas cantas fotos da saída: 

 

39



NÉBOA
CEP CARLOS  CASARES                                                                                                                                              Páx.:

Para empezar tedes que saber que levamos dous anos con este proxecto e a

mestra que nos dá as sesións chámase Mercedes.

Ao principio do primeiro trimestre comezamos outro ano máis con MUS-E LIF.

Na primeira  clase  que

tivemos,  Mercedes

díxonos  que  íamos

conectarnos  cuns  nen@s

de  Budapest (Hungría).

Puxémonos  moi

contentos!!! 

Pero  cando nos  dixo  que eran máis  pequenos ca nós...  Quedamos un pouco

desilusionad@s!! Eran de segundo de primaria, teñen 7 anos. 

Ao principio do

mes  de  nadal

comezamos  a

ver  os vídeos

que nos mandaron.  Puidemos coñecer como era a súa roupa, como era a súa

música, como tocaban, como bailaban...

A súa roupa do traxe tradicional é moi parecida á do noso.

A maioría era música xitana. Hai moitos tipos de bailes, en case todos colócanse

en forma de roda.

Nunha  das  danzas  que

aprendemos,  comezaban  en

roda  na  metade  da  canción

separábanse en tres grupos. Os

líderes facían uns tipos de 

bailes  e  os  que  estaban  detrás  imitábano.  Para  finalizar  a  danza,  todos  se

colocan en semicírculo. Un a un saen para facer dúas veces o baile.

Fíxonos moita ilusión as videoconferencias cos nos@s

amig@s húngar@s. Na primeira, presentámoslle a obra

de teatro que representamos no festival do Nadal e que

lla mandamos gravada.

Na  segunha,  mostrámoslle  as  pezas  do  noso  traxe

tradicional  e  as  construcións  que  fixemos  coas  pezas

Lupo.

Nós  xa  rematamos  a

nosa  participación  no

LIF.  Agora  son  @s

nos@s compañeir@s de

5º quen están facendo o

intercambio cun colexio

de  Alemania.  O  curso

que vén farán o mesmo,

con outro colexio de Portugal, aos que xa coñeceron por videoconferencia.

O alumnado de 1º, 2º, 3º e 4 º seguirán participando nas sesións do MUS-E. 

Tamén  participan  @s  mestrxs,

mirade que xeitiño lle dan!!!

Polo  de  agora,  a  participación  das

familias foi escaso e por iso queremos

agradecerllo, ás que viñeron.

Este  ano  concedéronnos  o  programa  PROA+,  a  tempo  completo,  para  o  noso
centro. A mestra encargada é Miriam.
Ademais  de  axudarnos  nas  nosas  clases  tamén  nos  deu  unhas  sesións  moi
importartes  para  aprender  técnicas  de  estudo  novas,  ensinounos  que  tod@s
temos intelixencias múltiples, unha sesión especial o día da discapacidade…
Esta actividade faciámola os mércores.   Esta clase non a tiñamos anotada na
axenda a principio de curso.

A  primeira  clase foi
sobre  as  persoas  con
discapacidade ou persoas
con diversidade funcional.
Mostrounos unhas imaxes
e  primeiro  escribimos  o
que  viamos  na  imaxe,
despois o que pensabamos
que estaban a facer e por

último, dicir que preguntas que lle fariamos. A parte de pensar foinos un pouco
complicada, porque foi a primeira sesión que faciamos.

Logo  tivemos  que  elixir  entre  unha  das
opcións  que  nos  aparecían  no  encerado,
pero  algúns  de  nós  non  fomos  quen  de
elixir.

Outra  sesión  consistiu  en  completar  un
mapa  conceptual  dunha  familia,  a  partir
das diferentes pistas tiñamos que saber
quenes  eran  os  proxenitores,  os  seus
fillos e os irmáns.  Esta era diferente das
outras. Ao principio resultounos algo difícil, pero finalmente lográmolo facer.

Noutra sesión tivemos que dicir as diferenzas e as semellanzas entre un coche e
dunha moto. Nesta actividade tivemos moitas opcións para poñer.

Oxalá teñamos máis sesións destas, porque nos encantaron!!

Un asesor no cole: axudando a crear o PLAN DIXITAL PLAN DIXITAL 
Pode que moitos nenos se deran conta que desde fai uns meses hai un mestre que xa non da clase,
pero aínda así anda a voltas polo cole. Ese mestre, aínda que xa non é titor e normalmente nunca
entra nunha clase, pero que sigue polos corredores atendendo a aqueles nenos que o precisen ou
chamándolle a atención algunha nena que sae correndo do baño. Por se fora pouco ese mestre
agora ten un despacho e hai días que non vai polo cole. “Agora a que te dedicas?” preguntoume
unha nena durante un programa de radio, “a vivir a vida tola” estiven a piques de contestar, pois
desde novembro, eu, Diego o titor de cuarto de primaria, pasei a ser un mentor ADIX, ou dito
doutro modo, asesor para a introdución do Plan Dixital nas escolas.
Pero que é iso do Plan Dixital? Por que o teñen que facer os coles? E sobre todo, por que ti?
Pois comezando pola última pregunta, no meu anterior cole levaba xa uns anos metido en todo o
relacionado coas novas tecnoloxías, especialmente durante os dous últimos dentro dun programa
de robótica.  Polo tanto,  cando a Consellería  de Educación decidiu facer algo relacionado coas
novas  tecnoloxías,  un  dos  nomes  que  barallaron  foi  o  meu.  Unha  mañá  chamaron  ó  cole
preguntando se estaría  interesado en participar  neste novo plan e tras pensalo medio segundo,
aceptei (hai testemuñas que poden asegurar que dixen que si antes de saber o que me estaban a
ofrecer).
A contestación ás outras dúas preguntas (que é e por que o fan os coles) pódense responder á vez.
Todo isto remóntanse ó ano do confinamento. Neses meses que só se podía saír da casa para ir á
compra e pouco máis, ós mestres seguiron intentando darlle clase ó seu alumnado. Ante algo tan
excepcional, cada un fixo o que boamente puido: páxinas web, aulas virtuais, correos electrónicos,
mensaxes de WhatsApp...  no meu caso ademais das actividades que subía semanalmente a un
blogue que esperaba que os 24 alumnos mas enviaran feitas ó correo, fixen unha serie de vídeos
subidos a Youtube, explicando cousas como aprender a ler a hora ou sumar con levadas (podedes
buscalos,  aínda  están  alí  colgados).  En resumo,  cada  profe,  a  pesar  de estar  no mesmo cole,
fixeron cousas moi diferentes, e algúns atopáronse co problema de non saber nin como enviar un
correo electrónico.
Por ese motivo, a Consellería de Educación decidiu que cada un dos centros de Galicia, daba
igual  que foran de infantil,  primaria  ou institutos,  tomaran as medidas  oportunas  para ter  un
dominio semellante na utilización das novas tecnoloxías e mellorar o uso que se fai delas. Para
isto se conta coa posibilidade de dotar ós centros con deficiencias con máis equipos informáticos,
mellorar instalacións, ou ensinarlle a eses mestres que máis se lles resisten as novas tecnoloxías
que os ordenadores non morden e que poden ser moi útiles.
Pois ben, pasei de ser titor de 4º de primaria con poucos nenos, a ser o asesor de 19 coles da zona,
axudando en todas aquelas cousas que precisen para crear ese Plan Dixital. Durante as mañás
tócame mandar correos electrónicos, chamar ós coles, solucionarlles dúbidas e problemas... e se
as dificultades que teñen son grandes, ás veces tócame ir en persoa a ese centro e botarlles unha
man. 
O primeiro paso consistiu en saber cales son as condicións de cada centro, que descubrisen que
cousas  levan  mellor  e  nas  que  poderían  mellorar.  O  último  que  fixen  foron  dúas
videoconferencias dun par de horas, pero en lugar de nenos e nenas ó outro lado tiña profes, e
máis de 70 cada vez, cando o máximo de alumnos que tiven nunha clase foron 24!! Mentiría si
dixera  que  non  me  puxen  un  chisco  nervioso,  especialmente  cando,  en  medio  dunha  desas
sesións,  bloqueóuseme o ordenador e  saín correndo polo cole  a buscar á profe Paqui (tamén
estaba na videoconferencia) a ver se podía seguir falando desde o seu portátil. Por sorte todo se
arranxou ben. Despois de ter ese problema, as cousas xa foron moito mellor e non estiven tan
tenso.
Volvendo á pregunta do comezo “Agora a que te dedicas?”,  a todos os que escoitáchedes o
programa de radio e especialmente a Ari que me fixo a pregunta, a todo o que acabades de ler.

MESTRE DIEGOMESTRE DIEGO

EDIXGAL NA AULA DE 5º 
 
 

Durante este curso na aula de 5º non estudamos con libros, utilizamos ordenadores. 

Usamos unha páxina chamada eva edixal. Ao acceder temos que introducir un usuario 

e un contrasinal que inventamos. Logo eliximos a materia e temos o noso libro dixital, 

onde estudamos e facemos algúns exercicios no propio ordenador e outros no caderno. 

Tamén hai unha aplicación para enviar as redaccións e traballos que facemos.  

O menú de inicio ten moitas funcións, como por exemplo, facer un calendario e poder  

anotar as tarefas e datas importantes.  

Gústanos moito traballar e estudar no ordenador. Aquí deixamos unhas fotos para 

que poidades ver. 

 

 

 
 

 

 

 
 

 
 
 
 
 
 
 
 
 
 
 

Xavi Gándara, Brais e Bruno. 

O concurso ortográfico é unha actividade na que participamos todos os alumnos e alumnas do

segundo e terceiro ciclo. En terceiro e cuarto hai entre 50 e 75 palabras. En quinto e sexto,

100. Estes concursos celébranse no segundo e terceiro trimestres.

Consiste en aprender como se escriben as palabras que nos dan as mestras e mestres. Cando

chega o día do concurso, un profesor ou profesora vén ás nosas aulas e dítanos as palabras

que aprendemos.

O venres, 28 de xaneiro celebrouse o concurso de ortografía de galego, do terceiro ciclo. En

sexto ditounos as palabras, a mestra María e en quinto, Paqui.

Este ano houbo 5 gañadorxs: Lucía, Aixa Sampil e Iria de 5º. En

6º, Iván e Laura.

O  xoves,  10  de  marzo

fixemos  o  concurso  de

castelán, do terceiro ciclo.

Ese día foi Miguel Ángel,

quen lle ditou as palabras,

en 5º e a nós, María.

Os  gañadorxs  foron:  Lucía  de  5º  e  Iván,   Laura  e

Mauro de 6º.

No  segundo  ciclo  celebraron  o  concurso  de  Lingua

Castelá. @s gañadorxs foron: Sara Lorenzo e Sara Alonso, de 3º e Áxel, de 4º. Está previsto

que o concurso de Lingua Galega sexa no mes de maio.

A  entrega  dos  diplomas  “oficiais”  e  os  agasallos  será  o,  21  de  xuño,  o  día  da  nosa

graduación!!!

Non podiamos permitir que nos baixasen as vitaminas nin que os nosos ósos non sigan 

medrando sans e fortes, por iso, un ano máis, apostamos pola... 

 

    

 

 

En Alxén somos máis da SEMANA DA FROITA E DOS LÁCTEOS. 

Por todo o mundo é sabido que o mellor da escola son 

os recreos e os descansos. 

Pasa xeración tras xeración polo colexio e a ningunha 

lle escoitarás que ogallá quitasen a media hora para a 

merenda e saír ao patio. 

Ano tras ano o desexo máis repetido polos nenos é 

nenas é o de que os recreos durasen máis. 

Pois ben, unha parte importantísima deses recreos é 

a recuperación da enerxía para que o noso corpo e a nosa mente sigan traballando o resto 

da mañá ao máximo rendemento. 

O momento da merendola tamén é un deses momentos de relaxación, descanso e 

distensión. Como nos gusta merendar! 

Fai uns días tivemos lácteos para todos e todas. Estaban saborosísimos! 

Falando de lácteos.... 

A ver se atopades a solución á seguinte adiviña: 

 

Estás durmindo e tocan á porta, 

 tráenche un delicioso almorzo.  

Veñen unhas galletas, un zume e un iogur.  

Que abres primeiro? 

 

Semana Verde de 

Silleda? 

Semana da moda 
de París ou Milán? 

Semana Santa? 

 CLUB DE CIENCIA
Experimentamos coa  auga,  parte  indispensable  do  noso
proxecto.

  CIENCIA EN MOVEMENTO
Aprendimos  trucos  chulísimos  e  tamén  inventos  de
mulleres xeniais.

A TEORÍA DA XERACIÓN ESPONTÁNEA 

 
Os alumnos e alumnas de 5º fixemos un experimento para 

demostrar que os seres vivos, xorden doutros seres vivos. Imos 

explicar un pouquiño en que consiste, falar dos seus inventores e, por 

último, explicar o proceso da nosa investigación . 

 
“A teoría da xeración espontánea consideraba que os seres vivos 

inferiores nacían espontaneamente da materia orgánica en 

descomposición, ou ben da materia mineral cando esta se atopa en 

determinadas condicións, mentres que o home e os seres vivos 

superiores foran creados directamente por Deus.” Para demostrar 

esta teoría, os seus defensores baseábanse na (incorrecta) observación 

diaria: “os vermes nacían na terra, na lama ou na carne en 

putrefacción; as moscas tamén na carne en descomposición; os ratos 

no lixo”. 

 

Louis Pasteur cambiou esa idea mediante un experimento. Este 

consistía en poñer un anacos de carne en tres botes de cristal: un 

tapado cunha gasa, pero deixando pasar o aire; outro destapado e xa 

por último, un bote tamén de cristal pechado hermeticamente. 

Fixemos este experimento e isto foi o que aconteceu: a carne que 

estaba sen tapar quedou chea de bechos, a que estaba cunha gasa 

descompúxose, pero non creou bechos e a pechada tardou en 

descompoñerse e tampouco apareceron bechos. 

 

Mirade que fotos. 

‘ 

 

 
 

 
 
 
 
 
 

 
 
 
 
 
 
 
 
 
 

Mateo Vidal, Lucía, Xiana, Sheila, Sabela, Iria, Marina e Valeria. 

PLAN DE MELLORA DE BIBLIOTECAS ESCOLARES  

Este curso seguimos participando no Plan de Mellora de Bibliotecas Escolares

(PLAMBE), polo que seguimos tentando mellorar os espazos e a dotación da

nosa biblioteca.

Adquirimos novidades  tanto  de narrativa coma de libros  de consulta  para

poñer á disposición do noso alumnado.

   

Está dividida por recantos. Temos a sección de narrativa especificada segundo

o tipo de lectores, a de poesía, a de teatro, a de  cómic e todos os de consulta

seguindo a distribución da CDU. Ademais, contamos coa colaboración duns

axudantes  de  biblioteca  moi  especiais,  o  alumnado  de  5º  e  de  6º,  que

seguindo unhas quendas mensuais manteñen a biblioteca ordenada e prestan

axuda aos usuarios que o precisen.

Como novidade,  este curso mercamos unha serie de xogos dos que poden

gozar na súa quenda de recreo. Son xogos didácticos cos que traballan as

diferentes  áreas  e  competencias  do  currículum  ao  mesmo  tempo  que  se

divirten.

Este  curso  decidimos cambiar  a  mascota  da  nosa  biblioteca.  Para  iso,

realizouse un concurso no que puido participar todo aquel que o desexara. Foi

moi complicado realizar unha selección dos finalistas. Unha vez elixidos, todo o

alumnado votou o seu favorito. A gañadora foi Sara Cabaleiro Valcárcel  de 4º

de primaria con Raposiña, a cal xa ten o seu merecido espazo na biblioteca.

Coma cada curso realizouse un díptico con recomendacións de libros e xogos

dirixido especialmente aos Reis Magos para facilitar ás familias as lecturas do

plan lector do seguinte trimestre.

Puxemos a funcionar as quendas das mochilas viaxeiras cunha novidade: “O

libro dos retos”, que está a ter moito éxito!

Outra novidade do mes de marzo foi o reparto das  mochilas violetas nas aulas

con recursos sobre a igualdade.

Tamén engadimos un espazo novo na Biblioteca. Un recanto que vai mudando

de temática en función da celebración das diferentes efemérides.

Para seguir mellorando e incorporar novas ideas, recursos e actividades, os

mestres e mestras seguímonos formando para dar un mellor servizo aos nosos

usuarios. 

Agardamos que vos gustara e seguiremos traballando para melloralo.

Equipo de Dinamización da Biblioteca.

Érica  Esmorís  é  unha escritora  galega nacida  en 1977 na provincia  A Coruña.

Estudou  na  universidade  de  Santiago,  en  Lugo.  Exerceu  como  veterinaria  e

traballou nos departamentos de guión e dirección en varias produtoras audiovisuais

galegas. 

Algúns libros dela son:

- “Nena e o Mar” no 2015.

- “Ulises e as cronoamigas” escrito no 2015.

- “Quen salva un can” redactado no 2019 e que o limos os de 6º.

Esta escritora gañou dous premios grazas a algunhas das súas obras:

- En 2015, o Premio Merlín de literatura infantil por “Nena e o mar”.

- No ano 2020 recibiu o décimo primeiro Premio de Literatura Infantil  Ciudad de

Málaga na modalidade de narrativa por “Patio de Luces”.

Érica Esmorís fixo algunhas obras colectivas como:

- “Aldea poética” escrito no 2010.

- “Habitando historias” no ano 2020.

O martes 19 de abril, visitounos no noso cole. Concretamente a súa visita foi para o

alumnado do 2º e 3º ciclos.

3º e 4º leron o seu libro: “Patio de luces”. Este libro está adicado a José, o porteiro

do  edificio  de  18  andares  no  que  ela

vivíu,  na  Coruña.  Gárdalle  moito

agarimo  pola  paciencia  que  tivo  con

todas as crianzas do edificio. El foi quen

lle aprendeu a todos/as a andar na bici.

Lea, a protagonista do libro, ten

moitas caracter sticasí

autobiogr ficas de rica.á É

@s nen@s de 5º e 6º, limos o

libro “Quen salva un can”.

Para  empezar  mostrounos

algunhas  fotos  de  cans  da

protectora  de  Lugo,  e  nós

tiñamos  que  dicir  cal  nos

gustaba máis.

Contounos  que  tiña  unha

cadela chamada Lola. Lola era dunha amiga, que marchou para a India, e deixoulla

ata  que

regresara.

Cando volveu,  a

cadela  xa  non

quixo ir  con ela.

Lola  foi

adoptada

definitivamente

por Érica.

Ao rematar de falarnos un pouco dela, fixémoslle unhas preguntas para coñecela

mellor. 

O punto final da charla chegou coa sinatura dos libros. 

 unha das actividades que m is ilusi n nos fai.É á ó

Texto: ALUMNADO DE 6º

OS HEMATOCRÍTICOS 

O 21 DE abril, os/as pequenos,as magos,as do saber de 1º  e de 2º  acolleron con 

entusiasmo e ledicia a Miguel Ángel López,o noso autor convidado deste ano, alias  

O  HEMATOCRÍTICO. 

 

Estes,as malabaristas académicos mostraron unha vez máis a súa xenialidade 

fusionando sen complexo algún a arte, o inxenio e a riqueza léxica para obter unha 

explosión creativa que abraiou ao HEMATOCRÍTICO. Este escritor galego non se 

cansou de asinar os libros que tan emocionados lle levaron o alumnado de 1º e de 

2º 

DESEÑADORES,AS 

               

                                                               
 

 

 

 

 

 

 

 

 

 

 

 

 

 

 

 

 

 

 

 

 

 

OS HEMATOCRÍTICOS 

Os, as  pequenos, as  artistas losquearon de cheo ao escritor coas súas diversas e 

prolíferas facetas. A combinación de deseñadores, fans, reporteiros,as, oíntes, 

presentadores, as e excelentes anfitrións, anfitrioas rematou cun entrañable 

encontro entre o escritor e os, as seus, súas seguidores, as. 

OS HEMATOCRÍTICOS 

ANFITRIÓNS, ANFITRIOAS E FANS 

rADIO ESCOLAR
Para comezar, dicirvos que este ano a radio cambiou moito!! Cambiamos de 

sintonía, a música de aniversario e instaláronse uns micros moi modernos para que os 
programas de radio se escoiten xenial; mola moito a verdade!! 

Todos os cambios son fantásticos aínda que... botamos de menos a sintonía 
antiga, xa que nos trae recordos de cando o alumnado de 6º estabamos en primeiro... 
Tamén cambiou a música de entrada, xa que nos últimos anos estragáronse varios 
discos. 

Outra das novidades é que os programas de radio fanse na hora de ler os 
xoves  e  venres.  Antes,  as  alumnas  e  alumnos  de  6º  ensinaban  aos  de  5º  o 
funcionamento da radio no 2º e 3º trimestre.  Agora,  este curso,  faise só no 3º 
trimestre.

Como todos os anos, os mércores só se pode poñer música galega. Falando 
de música, dicir que nas diversas conmemoracións (Entroido, Nadal, Letras Galegas e 
Magosto) a música de entrada e de saída é diferente, seguindo a temática do momento. 
Pasámolo moi ben neste sitio, xa que podemos poñer a música que queremos, cantamos 
as cancións que poñemos, e moitas cousas máis...

Que saibades que temos unha listaxe para saber a que persoas lles toca ir a 
radio esa semana, outra para os programas e tamén un lema para os aniversarios que 
di: Dende Radio Saltamontes, a nosa emisora escolar, felicitamos a ........ que hoxe está 
de aniversario.
Parabéns para ti nesta data querida, moitas felicidades e moitos anos de vida.

Ata aquí as nosas informacións da radio. Agardamos que todo o que vos 
contamos neste artigo fose do voso agrado e que todas e todos coñezades un poquiño 
máis sobre o funcionamento da nosa radio. 

Alumnado de Valores Cívicos e Sociais de 6º   

OS, AS  FUNÁMBULOS,AS DAS PALABRAS 

Neste apartado os, as funámbulos, as das letras e dos 
“colorinches” de 1º crearon varios traballos para render unha 
sentida  e particular homenaxe a autoras e a variadas 
celebracións relacionadas coas mulleres.. 
 
Lectores, as , estades preparados para percorrer con eles, as 
este sendeiro do saber? Empezamos a viaxe 

 

 

Os, as funámbulas de 1º 
PR  atrévense con todo. 
Coquetearon con toda 
naturalidade coa nosa 
escritora internacional 
Rosalía de Castro. Ademáis 
de elaborar e decorar un 
libriño recompilando  a 
súa vida e a súa obra, o 
alumnado de primeiro 
aportou o seu gran de 
area con maestría e 
orixinalidade no proxecto 
do noso colexio. Carlos 
Casares.  

OS, AS  FUNÁMBULOS,AS DAS PALABRAS 

 

 
Todo o 

alumnado creou 
este fermoso 
mural cun 

“Pensamento”, a 
flor favorite da 
escritora galega.. 

Fina Casalderrey: Pedra 
angular da esencia de 1º 

 

Infatigables e entusiastas, 
os,as  nosos, as aprendices e 
aprendizas familiarizáronse 
coa súa madriña de aula 
facendo un singular e sinxelo 
traballo  sobre Fina 
Casalderrey . Esta muller 
agasallou á aula de 1º 
deixando a súa peculiar 

pegada co seu nome 

OS, AS EXPLORADORES, AS DE 1º  

DO MONTE ALOIA 

 

Os, as artistas das 
miles e unhas caras 
que abranguen 
unha infinidade de 
disciplinas , 
disfrutaron dun 
merecidísimo 
repouso nunha 
asombrosa contorna 
na que vagaron 
descubrindo a súa 
fauna e a súa flora 
ademais de recargar 
forzas coas seus 
manxares nesa 
enxebre e 
asombrosa paizaxe 

COUSAS DE 2º
Nesta sección queremos compartir con vós algunhas actividades que 
fixemos este curso.

En 2º encántannos as adiviñas e escribimos algunhas relacionadas co proxecto do cole
deste curso: A AUGA! A ver se sabedes relacionar cada unha co seu debuxo!

Tamén nos gustan moito os cómics, e nas clases de lingua xogamos a crear historias e 
convertelas en banda deseñada!

Aquí tedes as creacións de Leia, Álvaro, Irene e Aldara.

Durante o 1º trimestre tivemos algunhas visitas moi especiais que queremos recordar! co 
proxecto “hoxe vén ao cole...” recibimos na biblioteca escolar a algúns familiares 
que nos viñeron a ler
dous fermosos contos.
despois invitámolas a
nosa clase un ratiño. Foi
xenial telas no cole!! 

Noelia, a nai de Aldara, leunos
o conto “O home de auga” e 
despois fixemos as nosas 
propias pinguiñas de auga!

Montse, a nai de Irene, leunos o conto
“Pelo de nube”. E xa na clase, falamos
das diferentes emocións que 
aparecen no conto e fixemos a nosa 
propia versión de Pelo de Nube!

os reis trouxéronnos un trebello moi especial este nadal: o “merge cube”. Con este 
cubiño descubrimos a realidade aumentada:

Aldara e Xoel explorando as 
capas da atmosfera.

Nora e Álvaro descubrindo como é o ADN.

O 20 de novembro realizamos unha actividade conxunta das clases de relixión e valores 
Para conmemorar o día internacional dos dereitos da infancia. Creamos 
a flor dos nosos dereitos:

Outra das actividades que desfrutamos moito é coidar do noso horto escolar:

e como nos gusta tanto a natureza, fixemos unha saída ao monte aloia na que 
puidemos coñecer este espazo protexido. visitamos o centro de interpretación e fixemos o 
fermoso percorrido da senda botánica:

Este curso tamén estivemos coñecendo a vida e a obra do padriño da nosa aula: 
manuel maría. dedicámoslle un programa de radio e por suposto lemos moitos dos 
seus poemas, traballamos co seu libro os soños na gaiola e escoitamos versións musicadas 
das súas poesías.

A CLASE DOS RETOS

Durante o 2º trimestre, os mércores á última hora,  o profe Diego viña a 3º para lanzarnos un 

RETO durante a clase de ciencias naturais. Logo, tiñamos toda a semana para investigar e atopar a 

solución. Mentres Diego nos daba a resposta  ao reto da semana anterior a  mestra Sonia  revisaba 

as nosas investigacións e nos ía dando puntos (Diegomoedas). 

ESTES SON ALGÚNS DOS RETOS. ANIMÁDEVOS A FACELOS!!! 

RETO 1 RETO 2 

Por que din que dá mala 

sorte pasar baixo unha 

escaleira? 

Cal é a diferenza 

entre unha rocha e 

un mineral? O xeo é 

un mineral? Por que? 

RETO 3 RETO 4 

Se vos fixades, os alimentos teñen etiquetas 

que explican cal é a súa composición. Nalgúns 

aparece algo 

chamado E-120. 

Cal é a súa orixe? 

Que alimentos o 

levan? 

Cal é o café máis caro do mundo e como 

se consegue? 

RETO 5 

Seguro que algunha vez vos preguntastes cantos anos  ten 

o profe Diego, verdade? Pois imos darvos as pistas para

que poidades averiguala. 

- Naceu o mesmo ano que o accidente de Chernóbil.

-  O mes e o día teñen que ver coas Perseidas ou

 Bágoas de San Lourenzo. 

Alumnado de 3º 

Os nosos animais favoritos 

Ola a todos/-as, escribimos este artigo porque queremos contarvos que na clase de ciencias naturais 

estivemos aprendendo moitas cousas sobre os animais. 

Xusto cando comezamos o tema os nosos compañeiros/-as de 6º  viñeron a nosa clase de 3º a 

falarnos da clasificación 

dos animais e logo nós 

fixémoslle moitas 

preguntas. Fixéronno 

de marabilla!!! 

Todos eliximos un animal e 

investigamos moitas 

cousas sobre el. Logo, tivemos que facer unha exposición diante dos compañeiros/-as. 

Encanntounos facer este traballo!!! 

Elixín este animal porque... 

“Eu decidín investigar sobre o tiburón porque 

me parece un peixe moi guai”. (Julián) 

“Eu 

elixín o 

gato 

porque 

a miña 

avoa 

ten dous e son moi curiosos, bonitos e obedientes”. 

(Sara A.) 

“Escollín a estrelamar  porque a súa forma e 

as súas cores parécenme extraordinarias”     

(Lois) 

“Elixín investigar sobre o guepardo  porque coñecía 

moi poucas 

cousas 

sobre el e 

deste xeito 

puden 

investigar e 

chegar a saber moito máis. (Xiana) 

“Eu ao principio quería escoller o cervo, pero 

como  non 

había un 

libro deste 

animal na 

biblioteca 

decidín escoller outro que tamén me gustaba 

moito: a foca”. (Lúa) 

“Elixín o licaón

porque me gusta 

moito, paréceme 

bonito e é un 

animal bastante 

descoñecido”. 

(Adriana) 

“Eu escollín facer o traballo sobre a 

lamprea porque na nosa zona existe e 

podemos ver como a xente as pesca e as 

prepara para comer”. (Sara Lorenzo) 

“Eu investiguei 

sobre o cabaliño 

de mar. É  un 

animal que me 

chamou a 

atención porque é moi fermoso e quería saber 

cousas del”.  (Lucía) 

“A serpe cascabel diamantina do oeste, é 

un animal que descubrín este ano lendo un 

libro.  Pareceume interesante e gustoume 

a súa pel con forma de diamante, por iso 

quixen coñecela máis”. (Álex) 

“Eu elixín o 

pitohuí porque os 

meus 

compañeiros 

descoñecían a súa existencia e a min 

paréceme interesante”.     (Breo) 

“Decidín investigar sobre o tyrannosaurus Rex 

porque tiña curiosidade por saber como era un 

animal que xa se extinguiu”. (Pablo) 

“Escollín a anguía eléctrica porque quería  saber 

como é 

posible 

que un 

animal 

teña electricidade sen estar conectado á corriente.” 

(Gabriel) 

“Eu investiguei o axolote porque sae no 

videoxogo de minecraft e gústame moito. 

(Silke) 

Eu elixín o 

camaleón 

porque sei 

moitas 

curiosidades 

sobre el e ademais é un animal que me gusta moito. 

(Zoe) 

 “Eu investiguei o tigre  porque sempre tiven 

moita curiosidade  por aprender un pouco 

máis deste animal que me recorda a un gato 

moi grande”. (Antía) 

“Gústanme moito os coellos porque me parecen 

uns animais moi simpáticos coas súas orelliñas tan 

longas e o seu fociño tan cuqui”. (Nahir) 

Aquí estamos posando orgullosos/-as cos nosos traballos. 

Alumnado de 3º 

En 4º hai unhas semanas estivemos traballando a descrición, por iso 

ocorréusenos facer un pequeno xogo cos que leades este artigo. Non vos 

queixedes que na clase soamente somos 7 alumnos/as, así que tédelo fácil.  

Esperamos que vos gusten e que sexades quen de adiviñar a quen se 

corresponde cada descrición. 

Sara, Nico, Emile, Áxel, Paula, Níobe e Sergio (4º E.P) 

UNS, UNHAS   PEQUENOS, AS ”GRANDES” CIENTÍFICOS, AS ÁVIDOS, 

AS  DE SABER 

Os, as nosos, as peques de 1º emprenderon unha excitante e 

interesante viaxe polo mundo do coñecemento científico grazas a dous  

atípicos e entretidos profesionais da ciencia que lles revelaron o por qué  

dos seguintes enigmas:  a auga ten varias capas, como se creou o papel 

filtro , o misterio da cromagrafía, se o aire pesa ou non, o envasado ao 

vacío, como o lume non pode queimar en certas circunstancias, a orixe 

das bengalas 

